ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
2023 թվականի մայիսի 22-ի որոշմամբ և հրապարակվում է
«Գնումների մասին» ՀՀ օրենքի 29-րդ հոդվածի համաձայն
Ընթացակարգի ծածկագիրը «ՀՀ ՊՆ-ԲՄԱՊՁԲ-23-9/2»
ՀՀ պաշտպանության նախարարության կարիքների համար` «Թթվածնային կայանի» ձեռքբերման նպատակով կազմակերպված «ՀՀՊՆ-ԲՄԱՊՁԲ-23-9/2» ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 19.05.2023թ. ստացված հարցադրումը և դրա վերաբերյալ  22.05.2023թ. տրամադրված պարզաբանումը`

 Հարցադրում N 1`
Հարգելի գործընկեր,

Ի լրումն նախորդ պարզաբանման հարցման, ստիպված կրկնում ենք պարզաբանման հարցումը, քանի որ Ձեր կողմից անհիմն կերպով անտեսվել է տեխնիկական բնութագրերում փոփոխություններ կատարելու խնդրանք-պահանջը։ 

Ձեր կողմից կատարվել է ընդամենը մեկ փոփոխություն, այն է՝ փոփոխվել են թթվածնային կայանի տեղադրման համար նախատեսված տարածքի չափերը։

Պահանջում ենք Ձեր քմահաճույքով չկատարել պարզաբանումները, այլ անդրադառնել հարցադրումներին ամբողջությամբ։ 

Ստիպված կրկին նշում ենք, որ մրցույթի տեխնիկական բնութագրով պահանջված սարքավորումների տեխնիկական պարամետրերը անհրաժեշտ է ամբողջությամբ փոփոխել, քանի որ նշված քանակի սնուցման կետերը և լիցքավորման հնարավորությունները ապահովելու համար անհրաժեշտ են առնվազն մի քանի անգամ ավելի արտադրողականությամբ կայաններ, ուստի պահանջվող սարքավորումների նշված ծավալներում առկա են ակնհայտ անհամապատասխանություններ։ Հենվելով այս փաստի վրա՝ անհրաժեշտ է փոփոխել մրցույթի տեխնիկական բնութագրերը ամբողջությամբ, ինչպես նաև փոփոխման են ենթակա լրացուցիչ պահանջները՝ վերոնշյալի հիման վրա։

Նաև ակնհայտ է, որ տեխնիկական բնութագրերը կազմած Ձեր մասնագետը կոմպետենտ չէ նման նեղ մասնագիտական բնութագրեր կազմելու համար, ուստի պնդում ենք մեր առաջարկը, այն է՝ կազմակերպել քննարկում մասնագիտացված կազմակերպությունների ներկայացուցիչների հետ՝ իրականում պահանջվող համապատասխան արտադրողականությամբ սարքավորումների տեխնիկական պարամետրերը և այլ լրացուցիչ պահանջները (ներառյալ նախատեսված տարածքի չափերը) մրցույթի բնութագրերում առավելագույնս ճշտությամբ արտացոլելու նպատակով։

Հույս ենք հայտնում, որ երկրորդ անգամ չեք անտեսի պարզաբանման հարցադրումները և կիրականացնեք համապատասխան քայլեր՝ շտկելու մրցույթի տեխնիկանան բնութագրերը և լրացուցիչ պահանջները։

Պարզաբանում N 1` 

Հարգելի գործընկեր, Ձեր կողմից ներկայացված հարցմանն ի պատասխան, տեղեկացնում ենք, որ թթվածնի կայանի տեխնիկական բնութագիրը կազմելիս հաշվի է առնվել բժշկական հաստատություններում բժշկական նպատակով թթվածնի ծախսի նորմերը և տարբեր մասնագետների (այդ թվում օտարերկրյա) կարծիքները:

Գնման առարկայի հայտն ապահովում է Պաշտպանության նախարարության կարիքների նվազագույն պահանջարկը:

Միևնույն ժամանակ հայտնում եմ, որ համաձայն ՀՀ կառավարության 04.05.2017թ. №526-Ն որոշմամբ հաստատված գնումների գործընթացի կազմակերպման կարգի 109-րդ կետի պահանջներին համապատասխան՝ կնքվելիք պայմանագրով նախատեսված ապրանքի տեխնիկական բնութագրին համապատասխանող և դրա որևէ բաղադրիչի գծով որակական հատկանիշները գերազանցող ապրանք մատակարարելու դեպքում հնարավոր է ապրանքի ընդունումը, եթե առկա է հայտը նախագծող ներկակացուցչի (ներկայացուցիչների) գրավոր մասնագիտական եզրակացությունը:

Սույն հայտարարության հետ կապված լրացուցիչ տեղեկություններ ստանալու համար կարող եք դիմել 

«ՀՀ ՊՆ-ԲՄԱՊՁԲ-23-9/2»  ծածկագրով գնահատող հանձնաժողովի քարտուղար` Ա. Մաղաքյանին:  
Հեռախոս՝ 010-66-24-94։

Էլեկոտրանային փոստ՝ a.maghaqyan@mil.am։

